
GOUVÈNÈ CUOMO LANSE YON KONKOU ENÈJI PWÒP $3 MILYON DOLA POU 
KOLÈJ AK INIVÈSITE NAN ETA NEW YORK 

 
 Moun kap genyen yo ap resevwa $1 milyon pou Plan pou Avansman Enèji Pwὸp 

epi Bese Emisyon Greenhouse Gaz sou kanpis ak nan Kominote Lokal yo 

 
Jodi a Gouvènè Andrew Cuomo lanse “Konkou Enèji k Pou dirije” ki bay kowalisyon ki 
gen etidyan nan tèt yo nan kolèj ak inivèsite New York defi pou yo konsevwa ak devlope 
plan orijinal pou pwojè enèji pwὸp sou kanpis ak nan kominote. Konkou a, ki fè pati Defi 
Kanpis REV la Gouvènè a te anonse nan mwa oktὸb la, pral kὸmanse aksepte 
aplikasyon semenn sa.  
 
“Konkou sa pral fè pwochen lidè nou yo angaje depi jodi a nan batay sa kont chanjman 
klimatik,” te deklare Gouvènè Cuomo. “Mwen ankouraje etidyan nan tout eta angaje 
yo, epi map atann wè nouvo lide yo transfὸme nan vre pwojè pou bese emisyon, 
diminye bὸdwo kouran ak amelyore rezilyans atravè eta sa.”  
 
“Konkou Enèji ki pou Dirije” an fè pati Vizyon pou Refὸme Enèji Gouvènè a, oswa 
REV/VRE, yon plan pou konstwi yon sistèm enèji pwὸp, ki dire epi bonmache pou tout 
moun nan New York. Pwen santral plan sa se mete lidè enèji fiti yo sou yon seri kesyon 
fondamantal pou ede New York atenn objektif li bay tèt li pou bese emisyon gaz nan 
40%, pwodi 50% elektrisite apati sous enèji renouvlab, epi bese konsomasyon bilding 
nan 23 pou san rive lane 2030. 
 
“Konkou Enèji k pou Dirije” $3 milyon New York State Energy Research and 
Development Authority (NYSERDA) a ouvri pou kowalisyon etidyan ap dirije nan kolèj 
oswa inivèsite 2 zan ouben 4 an, piblik oswa prive. W ap jwenn aplikasyon yo sou 
sitwèb NYSEDA an isit la. Pwopozisyon yo dwe depose a 5 p.m., 4 avril 2016. 
 
Richard Kauffman, Prezidan Energy and Finance for New York State di “Konkou sa 
ofri yon opὸtinite pou etidyan jwe wὸl santral yo pou konstwi yon ekonomi pi solid ak 
yon anviwonman pi sen pou tout moun New York nan kolabore ak pwofesè, pèsonèl ak 
lὸt manm kominote a pou demontre solisyon enèji pwὸp nèf epi ki ka repwodi.” 
 
John B. Rhodes, Prezidan ak Direktè Egzekitif NYSERDA, di, “Anba lidèship 
Gouvènè Cuomo New York tounen yon lidè nasyonal nan devlope solisyon enèji nèf 
pou pwoteje anviwonman nou ak fè ekonomi nou devlope. Nou ankouraje etidyan kolèj 

ak inivèsite pou leve defi sa akote manm fakilte, pèsonèl ak lὸt moun nan kominote yo 
pou devlope pwὸp solisyon kreyatif ak konvenkan yo pou pwojè kanpis sa ka diminye 
emisyon kabὸn, amelyore andirans, epi kreye yon anviwonman pi pwὸp ak pi sen.” 
 
Pwopozisyon yo ta dwe demontre inovasyon nan youn oswa plis nan sektè annapre yo: 
konsepsyon pwojè, model afè, patnèship, ak/oswa entegrasyon kirikoulὸm. Anplis de sa 
pwopozisyon yo ta dwe dekri enpak potansyèl pwojè a nan bese oswa kontwole 
emisyon gaz efè sè (greenhouse), ak kijan siksè l ka mezire epi kijan rekonpans $1 
milyon dola ka sèvi kὸm levye pou fè pwojè a vanse.  
 
Tout pwopozisyon yo dwe gen omwen yon etidyan lisans oswa metriz kolèj oswa 
inivèsite a epi depoze pa yon pwofesè oswa pèsonèl ki sot nan enstitisyon sa. 
Kowalisyon yo ka gen ladan yo konsiltan ekstèn, lὸt pati oswa lὸt manm kominote, oswa 
reprezante yon kolaborasyon ant diferan enstitisyon sou yon sèl grenn pwojè. 
 
Etidyan, manm fakilte oubyen pèsonèl ki enterese patisipe nan konpetisyon an ka jwenn 
enfὸmasyon, ankontan endikasyon pou depoze pwopozisyon an ak detay enfὸmasyon 
sou seminè sou entènèt ki pou fèt 27 janvye, 10 fevriye, ak 1 mas sou 
www.nyserda.ny.gov/energy-to-lead-competition. 

